
BUXORO VILOYATIDAGI DIQQATGA SAZOVOR JOYLARGA TRANSPORT 

XIZMATLARI VA HARAKATCHANLIGI TAHLILI 

Axmatova Mohigul Ergash qizi 

Buxoro davlat universiteti tayanch doktoranti 

m.e.axmatova@buxdu.uz 
Annotatsiya: ushbu maqolada Buxoro viloyatida mavjud bo‘lgan barcha tarixiy obidalarni o‘rganish 

va ular bo’ylab sayohatlarni tez va qulay imkoniyatlar bilan tashkil etish, mavjud transport turlarini o’rganib 

chiqish bo‘yicha ma’lumotlar kiritilgan. Shuningdek buxoro viloyatida transport xizmatlarining turizmdagi 

ta’sirini, uning afzalliklari va kamchilik tomonlarini ko’rib chiqamiz. Chunki turizm industriyasini 

transportsiz tasavvur etib bo‘lmaydi, ya’ni transport tizimining yetarli infratuzilmasiga ega bo‘lganligi 

xorijdan kelgan aholining ehtiyojlarini qondirishning asosiy omili hisoblanadi. Shuningdek, sayyohlik 

yo‘nalishlaridagi transport xizmatlarining bugungi holati, mavjud asosiy transport vositalari tahlil qilinib, 

bugungi kunda sohadagi mavjud afzalliklar va kamchilik tomonlarini bartaraf etish bo‘yicha tavsiyalar, 

takliflar va samarali yechimlar taklif etiladi. 

Kalit so’zlar: Buxoro, turizm sohasi, transport xizmatlari, transport turlari 

Kirish 

Transport xizmatlari - turizm sohasidagi xizmatlarning asosiy turlaridan biri. Ular turdagi ulushning 

asosiy ulushini hisobga oladi. Davomiyligi, sayohat masofasiga qarab, u (aksariyat hollarda) 20 dan 60% 

gacha. Tashkilotlar tomonidan sayohat paytida sayyohlarni tashish uchun qo'llaniladi. [1] 

Buxoro viloyati turizm salohiyatini yanada oshirish, betakror tarixiy-madaniy va me’moriy meros 

obyektlari bilan sayyohlarni keng tanishtirish maqsadida ko’plab imkoniyatlar yaratish va vohada turizm 

infratuzilmasining jadallik bilan rivojlantirishni ta’minlash, zamonaviy talablarga muvofiq 

ko‘rsatilayotgan turizm, mehmonxona va transport xizmatlari ro‘yxatini kengaytirish va sifatini oshirish 

maqsadida davlat dasturi ishlab chiqilganligi ( 2022 — 2026-yillarda Buxoro viloyatida turizm sohasini 

yanada rivojlantirish dasturi) shu imkoniyatlarni ro’yobga chiqarish sari tashlangan muhim qaror bo’ldi. 

[2] Mazkur qarorlarga muvofiq, viloyatga tashrif buyurayotgan chet ellik turistlar va mahalliy sayyohlarga 

qulay shart-sharoitlar yaratish, shuningdek ularga ko’rsatilayotgan servis xizmatlari sifatini yanada 

yaxshilash bo’yicha chora-tadbirlar rejasi ishlab chiqildi. 

Bugungi kunda turizm sohasi yangi iqtisodiy tarmoqlardan eng muhimi bo’lib qolmoqda. Jahon 

mamlakatlarida keskin rivojlanib borayotgan turizm sohasi hudud iqtisodiyotida eng serdaromad faoliyat 

turi hisoblanadi. Shu sababli O‘zbekistonda turizmni rivojlantirish davlat ahamiyatiga molik bo‘lgan 

masala sifatida qaraladi. Turizm bozorining xalqaro rivoji o‘ziga xos xususiyatlarga ega bo‘lib, bugungi 

kunda bu bozor munosabatlarini bilish, turizmni rivojlantirish muammolarini to‘g‘ri aniqlashni talab qiladi. 

Maqsad va vazifasi 

Mintaqamizda sayyohlik sohasini izchil rivojlantirish, turizm industriyasi va infratuzilmasini yanada 

takomillashtirish mamlakat iqtisodiyoti oldiga muhim vazifalar bo'lib, transport infratuzilmasini 

rivojlantirish ularning eng asosiysi sifatida qaraladi. Turizm sohasining rivojlanishi xorijiy sayyohlar 

oqimining ko‘payishiga olib keladi, bu esa o‘z navbatida to‘lov balansi va xizmatlar eksporti kabi 

ko‘rsatkichlarga ijobiy ta’sir ko‘rsatadi, aholi bandligini oshirishga yordam beradi va xizmatlar asosiy omil 

hisoblanadi. 

 
transporti xizmatlarining ulushi 

oylari yakuniga ko‘ra transport xizmatlari umumiy hajmida avtomobil 

% ni tashkil etdi. Havo transporti orqali ko‘rsatilgan yuk va 

yo‘lovchilarni tashish bo‘yicha xizmatlarning ulushi %. O‘z navbatida, transport xizmatlari umumiy 

hajmida temir yo‘l transporti orqali ko‘rsatilgan xizmatlar 

yo‘li orqali ko‘rsatilgan transport xizmatlarining hajmi 

% ga yetdi. Transport xizmatlarida quvur 

% ni tashkil etdi. Yordamchi transport faoliyati 

esa – % ko‘rsatkich qayd etildi.[3] 

Bugungi kunda uch ming yillik tarixga ega Buxoro vohasi ajdodlardan qolgan boy madaniy merosi 

bilan boshqa hududlardan ajralib turadi. Ayni vaqtda viloyatimizdagi 829 ta moddiy va madaniy meros 

obyekti, jumladan, 507 ta me'moriy obida, 287 ta arxeologik yodgorlik, 17 ta monumental san'at namunasi 

va 18 ta diqqatga sazovor joylar davlat muhofazasiga olingan. Hududga tashrif buyurayotgan sayyohlar 

qisqa muddatda yuqorida sanab o’tilgan obyektlarga sayohat qilishni xohlaydilar. Sayohatlarni tashkil 

9,7 

53,8 

etishda asosiy xizmatlardan biri bo’lgan transportga e’tibor yildan yilga ortib bormoqda. Bu imkoniyatlar 

ayniqsa iqtisodimiz uchun bevosita va bilvosita ishlab chiqarish, transport, infratuzilma, turizm sohalarida 

minglab ish o‘rinlari yaratishi mumkin. 

Buxoro viloyatida mavjud transport turlarining tavsifi 
Transport turi Afzalliklari Kamchiliklari 

Temir yo’l Iqlim sharoitidan mustaqilligi, 

yuqori tarmoq kengligi. Aholini 

va sayyohlarni tashishning 

yuqori muntazamligi. 

Uzoq masofalarga 

yo’lovchilarni manziliga tezkor 
yetkazish 

Hozirgi kunda yo’lovchi 

joylarining cheklanganligi 

Havo yo’lari Aholini va sayyohlarni 

manziliga yetkazishning eng 

yuqori tezligi va yuqori 

ishonchlilik. 

Boshqa transport turlariga 

qaraganda eng yuqori narxlar 

Avtomobil Yuqori mavjudlik, eshikdan 

eshikgacha yetkazib berish. 

Ob-havo va yo’l 

sharoitlariga xizmat sifati va 
narxining o’zgarib turishi 

Shunday qilib, taqdim etilgan tasniflash orqali Buxoro viloyatida tashkil etilgan transport 

xizmatlarining afzalliklari va kamchilik tomonlarini ko’rishimiz mumkin. Havo transportlari, avtobuslar, 

taksilar, poyezdlar va mikroavtobuslar mahalliy foydalanuvchilar va mehmonlar tomonidan ko'p 

foydalanadigan asosiy transport vositalaridir. 

Xulosa. Turli davlatlardan tashrif buyuruvchilarni jalb qilishda mos transport infratuzilmasi muhim 

rol o'ynaydi, chunki barcha tashrif buyuruvchilar bir joydan ikkinchi joyga ko'chib o'tganda tez 

harakatlanadigan va qulay imkoniyatlarga ega transport turidan foydalanishni xohlaydi, bu esa ularga qisqa 

muddatda uzoq masofani bosib o’tish imkoniyatini beradi. 

Mamlakatimizda amalga oshirilayotgan ijobiy o‘zgarishlar yaqin kelajakda muvofiqlashtirish va 

transport sohasida ham ijobiy ta’sir ko‘rsatishiga shubha yo‘q. Chunki rivojlanayotgan iqtisodiyotning yuki 

asosiy xizmatlardan biri bo’lgan transportga tushadi. Transport xizmatini yaxshilash uchun hududda 

mavjud imkoniyatlardan samarali foydalanish, transport infratuzilmasini yaxshilash, taklif etilayotgan 

transport turlarini va sonini orttirish asosiy maqsadlardan biri sifatida qolmoqda. Mustaqil sayohatga 

chiquvchilar va mahalliy sayyohlar uchun vertual sayohat tizimini takomillashtirish, diqqatga sazovor 

joylarga olib boradigan yo‘llar ta’mir talabligi tufayli yo‘llarni rekonstruksiya qilish tartibini ishlab chiqish 

turizmni rivojlantirishga asos bo‘ladi. 

